
Muguruza 
nahiago 
T X I L L A R D E G I 

KOTXEKO irra-
tia piztuta neraman atzo, 

mintzo zena nor ote zen 
eta zertaz ari zen ozta-ozta 
erreparatzen nuelarik: 

«No podemos seguir anclados en el pasado y 
en viejos resentimientos». 

Bukatzean «zorionak» bota du euskaraz (!). 
eta hizlariaren izena jakin-erazi: «Han escu-
chado Vds. al alcalde de Bilbao. Sr. Ortuon-
do», 

«Borrón y cuenta nueva» proposatu du gure 
gizonak. Eta nik susmo txarrak hartuak baniz-
kion ere, zertaz ari zen ez nekien. Irratsaioaren 
lehenengo zatia galdua nuelako. 

'Iraganarekin" hautsi nahi izanez gero, dena 
dela, 'zorionak' hori bitxi gertatu zen. Miko-
leta aspaldi hil baitzen. (Dena esateko, Or-
tuondok ez dakike Mikoleta nor zen; eta axola 
ere ez). 

Hitz batez: Ortuondok 'progreen' bidetik. 
ikuspegi 'modernoago' bat nahi luke gaurko 
Bilborentzat. 

'Iragana' ahaztu beharra dela-ta, gaur ulertu 
dugu: Pilar Careaga eta Areilza fazistak gon-
bidatu baitzituen... Bi fatxa ezagun. 

'Bloque democrático' osoak nabarmen du 
iragana ahazteko gogo errabiatu hori (iragan 
euskalduna eta abertzalea, bakarrik). PNVak 
barne, noski. «Hay que adaptarse a las nuevas 
realidades». Erdara batuaz: «hay que hacerse 
español y anti-vasco». 

Sevillanak kantatzeko joera, 'Procesión del 
Rocío' eta Aste Santuko 'Saetak' berrindar-
tzea, 'marmitakoaren' ordez, 'cocido 
madrileño' eskaintzea, hori da Bilbo eta Eus-
kal Herria 'modernizitzea'. 

Mikoleta bilbotarra zen, Arana-Goiri ere 
bai... Zer ote zen Eli Gallastegi? 

— «Utikan! Kontu zaharrak horiek»— di-
noskue. 

Hots, Bilbo gaurkotu nahi izatekotan, Kan-
pora Ortuondo! Kanpora Pilar Careaga! Eta 
Gora Josu Muguruza!! 




